
 

1 
 

12. maj 2014 

UPA 2014/11 
Kristian Jeremiassen 

  

2013-imi Nunatta Karsiata naatsorsuutaasa akuersissutigineqarnissaannik 
siunnersuut 
(Aningaasaqarnermut Nunamullu Namminermut Naalakkersuisoq) 
 
Siullermeerneqarnera. 

Nunatta karsiata 2013-mut naatsorsuutaasa Inatsisartuni siullermeerinnilluni oqaluuserin-
ninnermi Siumumiit imatut oqaaseqaateqassaagut; 

Nunatta Karsia 2013-imi IS-imi 77 mio. kr.-inik sinneqartoorpoq, ilassutitut aningaasa-
liissutit ilanngullugit 99 mio. kr.-inik amigartooruteqarnissamik missingersuuteqaraluarluni, 
pitsanngoriaat 178 mio. kr.-iuvoq. Tassa 178 mio. kr.-inik nikingasoortoqarpoq missinger-
suusiornerlunnerup kinguneranik. 

Kukkunersiuinermut Ataatsimiititaliaq, ilaatigut Naalakkersuisunut apeqquteqartarnermigut, 
suliassaqarfimmi iluani ingerlatsinermik malittarinninnissamut pisussaavoq aammalu 
Naalakkersuisut inatsisitigut killissaritaasut iluanni ingerlatsinikkulluunniit ileqqorissaar-
nermut tunngatillugu killigititat iluanni ingerlatsinissaat nakkutigissallugu. Taamaattumik 
inatsisitigut killissarititaasut iluanni ingerlatsinikkulluunniit ileqqorissaarnermut tunngatillugu 
killissarititat iluanni iluamik ingerlatsisoqarsimanersoq itisilerlugit ukua Siumumiit qulaajar-
tinniarpavut:  

Konto pingaarnermi 10.01.01 Naalakkersuisut siulittaasuata Naalakkersuisoqarfia 

Naatsorsuutinut nassuaatit 2013-mut tunngasumi Naalakkersuisut siulittaasuata Naalak-
kersuisoqarfiani 2013-imi 0,5 mio. kr.-inik ilassutitut aningaasaliiffingineqarpoq: 

1. 2013 tamakkerlugu naalakkersuisoqarfiup pisortaata tunuartup akissarsiai. 

2. Inatsisileriffiup pisortaanut qaammatini 18-ini akissarsiat nalinginut soraarner-
mi immikkut pissarsiassat. 

3. Sulisut tunuartut, atorfeqarneri Naalakkersuisut Siulittaasuannut toqqaannar-
tumik attuumassuteqartut, soraarnissap tungaanut akissarsiaqarneri. 

4. Inatsisileriffiup pisortaata soraarsitaaneranut atatillugu aammalu tusagassiuu-
tinut ataqatigiissaarisumik atorfinitsitsiniarnermi aningaasartuutit qaffanneri. 

Aammalu Siumumiit iluarisimaarlugu oqaatigissavarput kukkunersiuisup attuumassuteqan-
ngitsup oqaaseqaataa kukkunersiuinermi immikkut mianersoqqussutissaqaratik oqariar-
tuutaat Siumumiit pitsaasutut nalileratsigu, taamaattorli. Soorunami Kukkunersiuinermut 
Ataatsimiititaliap peqqissaartumik misissuilluarnissaanik kaammattorparput. 

Siumumiit taamatut oqaaseqarluta Inatsisartut kukkunersiuinermut ataatsimiititaliaani 
aappassaaneerneqannginnarani sukumiisumik misissungassanngorlugit ingerlateqqip-
pagut. 


